
“Intensiteti  i sëmundjeve në kulturën e domates me theks te veçantë Altenaria solani në mjedise të mbrojtura”,
Abstrakti
Domatja (Solanum lycopersicum) është kulturë mjaft e rëndësishme perimore e cila bënë pjesë në familjen Solanaceae dhe gjinin Solanum. Në Kosovë kjo kulturë zë vend të rëndësishëm ekonomik pasiqë përdoret në fomë të freskët dhe si produkt dytësorë për industri. Si kulturë perimore njëvjeçare kultivohet me sukses në fushë të hapur dhe në mjedise të mbrojtura. Gjatë vegjetacionit domatja preket nga sëmundje të ndryshme duke ndikuar në zvogëlim të rendimentit dhe të cilësisë
Qëllimi i këtij hulumtimi ishte: (i)Hulumtimi i sëmundjeve më të përhapura në kulturën e domates, me theks të veçantëAlternaria solani, në mjedise të mbrojtura në Komunën e Pejës, (ii)Përshkrimi i ciklit të zhvillimit të sëmundjes dhe formën e shkaktimit të dëmeve tedomatja nga Alternaria solani,(iii)Intensitetin e sëmundjes në serë tradicionale dhe asaj gjysme intensive, dallimin mes tyre, etj.

Për nevojat e hulumtimit të sëmundjeve të ndryshme me theks të veçantëAlternaria solani në kulturën e domates eksperimenti është vendosur në dy lokalitete në komunën e Pejës, me dy forma të kultivimit të domates, në serra tradicionale dhe në ato gjysmë intensive.

Në eksperiment janë përfshirë tre kultivarë të domates (Rainer, Diagrama dhe Rose), ndërkaq eksperimenti është vendosur sipas metodës së blloqeve të randomizuara në tri përsëritje.

Sipas metodës së rastit në secilën përsëritje janë monitoruar respektivisht kontrolluarnga 10 bimë të domates nga secili hibrid prej të cilave janë marrë mostra për analizë në interval një javore.

Mostrat e marra janë dërguar në laboratorin e mbrojtjes së bimëve në Fakultetin e Bujqësisë dhe Veterinarisë në Prishtinë, për identifikimin e sëmundjeve prezente. Për identifikimin e sëmundjeve janë përdorë çelësa dhe atlase të ndryshëm fitopatologjike.
Gjatë këtyre hulumtimeve lidhur me sëmundjet tek kultura e domates, në dy lokalitete në qytetin e Pejës(Trestenik dhe Qyshk) ku janë përdorur tri hibride të domates (Diagramma, Rainer dhe Rose), kemi konstatuar prezencën e sëmundjeve: njollosja e zezë e gjetheve të domates (Alternaria solani), vrugu i domates (Phytophthora infestans), vyshkja verticillioze (Verticillium spp.) dhe fuzariumi (Fusarium oxysporum).

Sa i përket sëmunjdes njollosja e zezë e domates ku edhe theksi i veçantë i këtyre hulumtimeve ka qenë si objektiv primar mund të themi se është shfaqur te të gjitha hibridet e domates në të dy mënyrat e kultivimit dhe në dy lokalitetet ku janë kryer hulumtimet.
Faktorë kryesorë në shfaqjen e kësaj sëmundje kanë qenë kushtet e favorshme për shfaqjen dhe zhvillimin e sëmundjes e me këtë edhe intensitetit i sëmundjes ka qenë e ndryshme. Hibridi Rose është paraqitur me rezistence me të madhe ndaj Altenaria solanit, kurse me ndjeshmëri me të madhe ka qenë Diagramma.
Nga numri i përgjithshëm i mostrave të infektuara nga “Njollosja e zezë e domates” (Altenaria solani) 535 sosh, pa marrë parasysh hibridet dhe bazën ushqyese, numri më i madh i tyre është konstatuar në serrën tradicionale përkatësisht në fshatin Trestenik me 322 sosh (60.18%) dhe më së paku në serrën gjysmë intensive në fshatin Qyshk me 213 mostra të infektuara (39.81%).

Te të gjitha hibridet në të dy serrat, si në atë tradicionale ashtu edhe në atë gjysmë intensive, në dy lokalitetet, fillimi i prekjes dhe përhapjes nga sëmundja Altenaria solani ka qenë më i vogël dhe ka qenë si rezultat i infeksioneve primare që janë shkaktuar nga konidet, të cilat kanë dimëruar. Më pas përhapja e infeksionit ka pasur rritje të vazhdueshme duke rezultuar me zhvillimin e infeksioneve sekondare në pjesët e prekura të bimëve të domates.

Nga tabela e analizës së varijansës, mund të konstatojmë se ekzistojnë dallime statistikore të niveleve të ndryshme të sinjifikacionit, sa i përket prezencës së sëmundjes, sipas lokaliteteve, hibrideve të domates të përfshirë në hulumtime dhe mënyrës së kultivimit të domates.
Masat mbrojtëse duhet të zbatohen në kuadër të mbrojtjes së integruar ku përparësi duhet dhënë masave preventive, atyre kurative (masat biologjike, mekanike fizike, etj), dhe si alternativë e fundit përdorimi i preparateve kimike.

